
           KIROL PLANGINTZA 

 
 
Eskola kirola eskola umeek nahitaezko eskola aldian -baina eskola orduetatik 
kanpo- egiten duten kirol jarduera antolatua da. 
 

Kurutziaga Ikastolan eskola kirolak ondoko xedea du: gure ikasleentzako kirol 
eskaintza  sustatu, erraztu  eta antolatu, kirol ohitura sortzeko, ikasleei kirol 
jardueran dauden aukerak eskaintzeko eta hezkuntza-garapena osatzeko. 

Kurutziaga Ikastolaren hezkuntza proiektuan aurkituko dugu  ikastolan bertan  
eskainitako eskola kirolaren erreferentzia markoa. Gure hezkuntza proiektuak 
josotzen duen  bezala, Kurutziaga Ikastolako eskola kirolaren eskaintzak, 
integratzailea izateaz gain,  genero berdintasunarekiko begirunea zaintzen du, eta 
gure ikastola osatzen duten  guztien gogobetetzea bilatzen du. 

Bestalde, Kurutziaga Ikastolako eskola kirolaren  eskaintzak erreferente izan nahi 
du: 

  Kirolaren eskaintzaren kalitatean.  
 Eskola kirolean parte hartzen duten ikasle  guztiei eskainitako  arretan. 
 Kirolaren erabileran, hezteko eta balioak helarazteko bitartekoa den aldetik. 
 Eskola kirolaren  kudeaketan.  

  
 

ESKOLA KIROLAREN HELBURU OROKORRAK 

 
 
 
1.- Euskararen erabilera sustatu eta bermatu:.  
 
2.-Kirolaren eta jarduera fisikoaren balioak     zabalduko dituen kultura sustatu,  
 
3.- Elkarbizitza sustatu: gure kirol-taldeek    ikastola  ordezkatzen  duten heinean, 
txikitatik landuko dira autoestima eta autokonfiantza balioak, eta horrekin batera, 
egoera desberdinetan agertu behar dituzten jarrerak eta balioak: emakumezko eta 
gizonezkoen arteko berdintasuna; tolerantzia; integrazioa; aniztasuna; 
elkartasuna; kiroltasuna; epaileei zein beste taldeetako jokalariei erakutsi 
beharreko errespetua; joko garbiaren balioa; norberaren erantzukizuna eta 
konpromisoa; joko-arauekiko begirunea...   
 
 

KIROL BATZORDEA 

 
Batzordea ikastolako kirol arlo ezberdinetan lanean ari diren pertsonek osatzen 
dute, eta xede nagusitzat dute eskola kiroleko helburuak betetzen direla 
bermatzea. 

Horretarako, eta kirola ikastetxeko Hezkuntza Proiektuaren osagai dela kontuan 
izanik, Kirol Batzordeak komunikazio harreman zuzena izango du  
Zuzendaritzarekin eta Artezkaritza Batzordearekin, eta bi erabakigune horien  
aginduetara egongo da. 
 
 

KIROL TALDEAK 

 
Ikastolako hirugarren mailako ikasle guztiek kirol eskaintza desberdinak probatzeko 
aukera izango dute ikasturtean zehar,  Multikirolak izeneko jarduerari esker. 
Multikirolak delako jarduna honela garatuko da:  
 

-  Espazio erabilgarriaren arabera. 
- Partehartzaileen arabera. 
- Baliabide erabilgarrien arabera. 

 
 
Multikirolak deritzona egin den ikasturteko ekainean,  ikastolako eta ikastolaz 
kanpoko kirol aukeren berri emango zaie hirugarren mailako ikasleei eta horien 
gurasoei, aurrerantzean egin nahi duten kirolaren  aukeraketa egin dezaten*. Behin 
aukeraketa eginda, Kirol Batzordeak taldeak eratzeari ekingo dio. 
 
 
 
Entrenamenduak hurrengo eskola-ikasturtea hasi eta, gehien jota, hamabost 
eguneko epean jarriko dira martxan, aurreko ikasturtean egindako aukeraketaren 
arabera taldeak eratu ondoren. Kontuan hartu beharko dira ikasleek egin ditzaketen  
iritzi eta aukeraketa aldaketak. 
 

TALDE ORDEZKARIA 
 
Kirol talde bakoitzeko gurasoek  ordezkari bat edo bi aukeratuko dute  irailaren 30a 
baino lehenago Talde ordezkariak urtebeterako aukeratuko dira, eta jarraitzeko 
prest badago/badaude, horretarako aukera izango dute ( beti ere egoki ikusten 
bada). 
 
 
 
Talde ordezkariaren zereginak ondokoak dira: 
 
 
 Ikastolako Hezkuntza Proiektua eta Eskola Kirolaren Proiektua ezagutu, eta 

horien edukiarekin bat datozen jokabideak erakutsi eta bultzatu.  
 Taldeko gurasoak koordinatu, eta horretarako: 
 Eskola kirola egoki egin dadin beharrezkoak diren xehetasun guztiak kontuan 

hartu, hala nola umeen fitxak partidu guztietan aldean eraman. 
 Beharrezkoa balitz, norgehiagokaren aktak sinatu eta emaitzak dagokionari 

bidali. 
 Etxean jokatzen diren partiduetan kanpoko taldeetako jokalarien harreraz eta 

haien beharrizanez arduratu. 

GURASOENTZAKO GOMENDIOAK 

 
 Gurasoen jarrerak eredugarriak izan behar du umeentzat eta eskola kirolean 
parte hartzen duten kide guztientzat. Gurasoek ez dute inoiz ahaztu behar ikastola 
irudikatzen dutela; beraz, gure kirol taldeek bezala, jarrerak eta balioak zainduko 
dituzte: kiroltasuna; tolerantzia; epaileei zein beste taldeetako guraso eta jokalariei 
erakutsi beharreko errespetua; eta joko garbiaren balioa.  
 Umeek ez dute jolasten jendea entretenitzeko, ezta garaile izateko ere; umeek 
ondo pasatzeko eta kirolaren bitartez hezitzen joateko jolasten dute. Ez ahaztu 
benetako protagonistak umeak direla. 
 Gurasoek laguntzeko prest egon behar dute, baina entrenamenduen eta jokoaren 
erantzukizuna entrenatzaileari utziko diote, eta ez dira haren eginkizunean sartuko. 
Beraz, gurasoek ez dute baldintzatuko, ezta oztopatuko ere, kiroletako irakasle, 
begirale edota entrenatzaileek partiduetan zein entrenamenduetan egiten duten 
lana. 
 Parte hartzaile guztiak animatu eta guztien ahaleginak txalotu itzazu. 
Hutsegiteengatik ez iezaiezu errietarik egin; diozun guztia positiboa izan dadila, 
motibagarria. 
 Jardueran parte har dezaketenekiko errespetua eta jarrera abegitsua ager ezazu 
(ikasleak, entrenatzaileak, arbitroak eta jendea). 
 Arbitroen erabakiak errespetatu itzazu, eta anima itzazu umeak hori egitera eta 
ezarritako araudiaren arabera jokatzera. 
 Uko egin iezaiezu jendeak edota edozein partehartzailek sortutako edozein 
motatako indarkeriari edo jarrera ezegokiei. Zelaian eztabaidarik edo jarrera 
ezegokirik sortuz gero, ahalegindu egoera baretu eta bideratzen. 
 Ikusleek arauak bete ditzaten ahaleginak egin itzazu une oro; zeren eta, modu 
horretan,  jarduera denentzat onuragarriagoa izan dadin lortuko baita. 
 Jarduerari amaiera ematerakoan balora ezazu benetan garrantzia daukana; hau 
da, bakoitzaren hobekuntza, lortutako emaitzaren gainetik. Garrantzitsua da beti 
egoeraren alde ona ikusten ahalegintzea, jarrera baikorra izatea eta kirol jardueraz 
gozatzea. 
 

ASEGURUA 

 
 
 Ikasle guztiek istripu aseguru poliza daukate Ikaseguruak enpresarekin. 
 Aseguruak babesten ditu, bai ikastolan, bai etxetik ikastolarako bidean, bai 

txangoetan , bai  ikastolaren jardueretan dauden eskolaz kanpoko ekintzetan 
gertatutako istripuak . 

 Ikastolako ordutegian istripuren bat gertatzen bada, gurasoei jakinaraziko zaie. 
Haiek ikastolara etorri beharko dira, eta gero, taxiz, Zornotzako Gane osasun 
zentrora joango dira.  

 Ikastolako ordutegitik kanpo ikastolan bertan (edo eskolaz kanpoko ekintzen 
praktikan) izandako istripuagatik gurasoek medikuarengana joateko premia 
ikusiko balute, behean zehaztutako itunpeko klinika batera joatea komeni da. 

 
Edozein zalantzaren aurrean, deitu Ikastolako telefonora: 94 620 08 22. 
 
Itunpeko osasun zentruak: 

 
Gane Osansun Zentroa 

Gane, 3 
48340 Amorebieta-Etxano 
Telf: 94 673 04 04 
o Astelehenetik ostiralera: 8:00etatik 20:00etara  

 
Beste ordutegiren batean edo larria bada:  
 

Quirón Bizkaia  
Leioa-Unbe errepidea 33 bis  
48950 Erandio  
Telef: 902 445 595 

 
 

JOKO GARBIAREN DEKALOGOA 

 

1. Umeek ez dute jolasten jendea entretenitzeko, ezta garaile izateko ere. Umeek 
ondo pasatzeko eta kirolaren bitartez hezitzen joateko jolasten dute.  

2. txalotu itzazu parte hartzaile guztien ahaleginak. Emaitza ez da garrantzitsuena 
izan behar. 

3. Ez iezaiezu haserre egin hutsegiteengatik, ikasten ari dira eta. Diozun guztia 
positiboa izan dadila. 

4. Azal ezazu jardueran parte hartzen dutenenganako begirunea  (ikasleak, 
entrenatzaileak, arbitroak eta jendea).  

5. Eman umeei jardueraz gozatzeko eta erabakiak hartzeko askatasuna. 
6. Errespeta itzazu epaileen erabakiak  eta anima itzazu umeak hori egitera eta 

ezarritako araudiaren arabera jokatzera. 
7. Baztertu  indarkeria eta jarrera desegokiak. 
8. Jarduerari amaiera ematerakoan, balora ezazu benetan garrantzia daukana; 

alegia, bakoitzaren hobekuntza, eta ez lortutako emaitza. 
9. Egin itzazu ahaleginak ikusleek arau hauek bete ditzaten, zeren eta modu 

horretan, jarduera denentzat onuragarriagoa izan dadin lortuko baituzu. 
10. Zure portaera zure seme-alabentzako ereduA izango da. 

 


